
ᑕᐃᒃᑯᐊ DRDC−ᑯᑦ ᐅᑭᐅᖅᑕᖅᑐᒥ ᓇᐅᑦᑎᖅᑐᐃᓂᕐᒧᑦ ᓴᓇᕐᕈᑎᒃᓴᓂᒃ ᐆᒃᑐᕋᐃᓂᖏᓐᓂᒃ 
ᑕᑯᒃᓴᐅᑎᑦᑎᓛᖅᑐᑦ ᐅᑭᐅᖅᑕᖅᑐᒥ ᑕᕆᐅᕐᒥ ᓇᐅᑦᑎᖅᑐᕈᑕᐅᔪᓐᓇᖅᑐᓂᒃ ᐃᖃᓇᐃᔭᕐᕕᖓᓂ ᑲᓇᑕᓕᒫᒥ 
ᓴᐳᓐᓂᐊᖅᑎᒃᑯᑦ ᐊᓯᖏᓂᒡᓗ ᐃᓱᒪᓘᑎᖃᕐᒥᔪᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐱᓕᕆᕝᕕᖁᑎᒋᔭᐅᖕᒥᔪᓂᒃ. 
ᑕᒪᓐᓇ ᐊᒥᓱᓂᒃ ᑭᖑᓕᕇᒃᑐᓄᑦ ᐊᕐᕋᒍᓂᒃ ᐱᓕᕆᐊᖑᒐᒥ, ᑐᖓᕕᖃᖅᑐᖅ ᑕᐅᕙᓂ ᑲᖏᖅᓱᕈᓗᖕᒥ.  
ᓇᐅᑦᑎᖅᕈᑎᒃᓴᐃᑦ ᑕᑯᒃᓴᐅᑎᑕᐅᓂᐊᖅᑐᑦ ᐃᓄᖃᔾᔮᖏᓪᓚᑦ ᐃᑭᒪᓂᐊᖅᑐᓂᒃ, ᐃᖕᒥᓂᒃ 
ᐊᐅᓚᑎᔪᓐᓇᕐᓂᖃᕐᓗᑎᒃ, ᐅᖓᓯᒃᑐᒥᒡᓗ ᐊᐅᓚᑕᐅᔾᔪᑎᒃᓴᖃᕐᓗᑎᒃ ᖁᒻᒧᐊᒃᑎᑕᐅᓯᒪᔪᑎᒍᑦ ᐊᑕᔪᓂᒃ 
DRDC−ᑯᑦ ᓇᐅᑦᑎᖅᑐᐃᔨᓄᑦ ᖃᐅᔨᓴᕐᕕᖁᑦᑎᑦᑎᓐᓂᒃ ᐱᓕᕆᕕᖕᓂ. ᐸᕐᓇᒃᐸᓪᓕᐊᓂᕐᒧᑦ 
ᑕᑯᔭᒃᓴᐅᑎᑕᐅᓂᐊᖅᑐᓂᒃ ᖃᕆᑕᐅᔭᖃᖅᑐᓂᒃ, ᐊᕐᕋᒍᑕᒫᖅ ᑲᖏᖅᓱᕈᓗᖕᓄᖓᐅᔭᕆᐊᖃᕐᓂᐊᖅᐳᑦ. 
ᐱᓕᕆᔩᑦ ᑕᐅᕙᓃᓕᕈᑎᒃ ᒪᑯᓂᖓ ᐱᓕᕆᐊᒃᓴᖃᓗᐊᕐᓂᐊᖅᐳᑦ: ᓄᓇᒦᓐᓂᖏᓐᓂᒃ 
ᖃᓄᐃᓕᖓᓂᐊᕐᓂᕐᒥᓂᒃ ᐋᕿᐅᒪᑎᑦᑎᓂᖅ, ᖃᐅᔨᓴᕐᓗᑎᒡᓗ ᓴᓇᕐᕈᑎᒃᓴᓂᒃ/ᐊᑐᒐᒃᓴᓂᒃ. 
ᑕᐅᕙᓃᓐᓂᐊᖅᑐᑦ 2017-ᒥ ᓄᓇᒦᖃᑕᐅᓂᐊᖅᑐᑦ ᐃᓄᖃᕐᓂᐊᖅᑐᑦ 10-ᓂᒃ 20-ᓄᑦ, ᑕᐅᕙᓃᒐᔪᒡᓗᑎᒃ 
15−ᖑᖃᑦᑕᐃᓐᓇᕐᓂᐊᖅᑐᑦ. ᑕᐅᕙᓂᓐᓂᐊᕋᓱᒋᔭᔪᑦ ᔪᓚᐃ 31, 2017-ᒥᒃ - ᓯᑎᐱᕆ 1, 2017-ᒧᑦ.  


